
Кириш  

Дастур Ўзбекистон Республикаси Президентининг 2015 йил 12 июндаги 

“Олий таълим муассасаларининг раҳбар ва педагог кадрларини қайта 

тайёрлаш ва малакасини ошириш тизимини янада такомиллаштириш чора-

тадбирлари тўғрисида” ги ПФ-4732-сон Фармонидаги устувор йўналишлар 

мазмунидан келиб чиққан ҳолда тузилган бўлиб, у замонавий талаблар 

асосида қайта тайёрлаш ва малака ошириш жараёнларининг мазмунини 

такомиллаштириш ҳамда олий таълим муассасалари педагог кадрларининг 

касбий компетентлигини мунтазам ошириб боришни мақсад қилади.  

Дастур мазмуни олий таълимнинг норматив-ҳуқуқий асослари ва   

қонунчилик нормалари, илғор таълим технологиялари ва педагогик маҳорат, 

таълим жараёнларида ахборот-коммуникация технологияларини қўллаш, 

амалий хорижий тил, тизимли таҳлил ва қарор қабул қилиш асослари, махсус 

фанлар негизида илмий ва амалий тадқиқотлар, технологик тараққиёт ва 

ўқув жараёнини ташкил этишнинг замонавий услублари бўйича сўнгги 

ютуқлар, педагогнинг касбий компетентлиги ва креативлиги, глобал 

Интернет тармоғи, мультимедиа тизимлари ва масофадан ўқитиш 

усулларини ўзлаштириш бўйича билим, кўникма ва малакаларини 

шакллантиришни назарда тутади. 

Дастур доирасида берилаётган мавзулар таълим  соҳаси бўйича педагог 

кадрларни қайта тайёрлаш ва малакасини ошириш мазмуни, сифати ва 

уларнинг тайёргарлигига қўйиладиган умумий малака талаблари ва  ўқув 

режалари асосида шакллантирилган бўлиб, бу орқали олий таълим 

муассасалари педагог кадрларининг соҳага оид замонавий таълим ва 

инновация технологиялари, илғор хорижий тажрибалардан самарали 

фойдаланиш, ахборот-коммуникация технологияларини ўқув жараёнига 

кенг татбиқ этиш, чет тилларини интенсив ўзлаштириш даражасини 

ошириш ҳисобига уларнинг касб маҳоратини, илмий фаолиятини мунтазам 

юксалтириш, олий таълим муассасаларида ўқув-тарбия  жараёнларини 

ташкил этиш ва бошқаришни тизимли таҳлил қилиш, шунингдек, педагогик 

вазиятларда оптимал қарорлар қабул қилиш билан боғлиқ 

компетенцияларга эга бўлишлари таъминланади. 

Қайта тайёрлаш ва малака ошириш йўналишининг ўзига хос 

хусусиятлари ҳамда долзарб масалаларидан келиб чиққан ҳолда дастурда 

тингловчиларнинг махсус фанлар доирасидаги  билим, кўникма, малака 

ҳамда компетенцияларига қўйиладиган талаблар  ўзгартирилиши мумкин. 

 

I. Олий таълимнинг норматив ҳуқуқий асослари   
1.1. Ўзбекистон Республикаси Президентининг асарларида жамият 

ривожи ва таълим–тарбия масалалари.  

1.2. Таълим-тарбия жараёнларини ташкил этишнинг қонунчилик 

нормалари.  

 

II. Илғор таълим технологиялари ва педагогик маҳорат 
2.1. Инновацион  таълим технологиялари. 



4 

2.2. Педагогик компетентлик ва креативлик асослари. 

2.3. Замонавий таълим ва инновацион технологиялар бўйича илғор 

хорижий тажрибалар. 

 

III. Таълим жараёнида ахборот-коммуникация технологияларини 

қўллаш 
3.1. Таълимда мультимедиа тизимлари ва масофавий ўқитиш методлари. 

3.2. Электрон педагогика асослари ва педагогнинг шахсий, касбий 

ахборот майдонини лойиҳалаш. 

 

IV. Амалий хорижий тил 

4.1. Амалий хорижий тилни ўрганишнинг интенсив усуллари. 

 

V.  Тизимли таҳлил ва қарор қабул қилиш асослари 
5.1. Тизимли таҳлил асослари. 

5.2. Олий таълим жараёнини бошқаришда қарор қабул қилиш 

технологиялари. 

 

VI. Махсус фанлар 

6.1. Паррандачилик тармоғини саноат усули, шахсий ёрдамчи, деҳқон ва 

фермер хўжаликларида шакллантириш. 

6.2.Чорвачиликда замонавий селекция усуллари ва такомиллаштирилган 

технологиялар. 

6.3.Чорвачилик маҳсулотларини ишлаб чиқариш ва уларни қайта 

ишлашни модернизациялаш. 

 

VII. Педагогик амалиёт 

VIII. Малакавий аттестация 

  

Курснинг мақсади ва вазифалари 
Олий таълим муасасалари педагог кадрларни қайта тайёрлаш ва 

малакасини ошириш курсининг мақсади  педагог кадрларнинг ўқув-

тарбиявий жараёнларни юксак илмий-методик даражада таъминлашлари 

учун зарур бўладиган касбий билим, кўникма ва малакаларларини мунтазам 

янгилаш, малака талаблари, ўқув режа ва дастурлари асосида уларнинг 

касбий компетентлиги ва педагогик маҳоратини доимий ривожланишини 

таъминлашдан иборат. 

Курснинг вазифаларига қуйидагилар киради: 

“Зоотехния” йўналишида педагог кадрларнинг касбий билим, кўникма, 

малакаларини узлуксиз янгилаш ва ривожлантириш механизмларини яратиш;  

замонавий талабларга мос ҳолда олий таълимнинг сифатини таъминлаш 

учун зарур бўлган педагогларнинг касбий компетентлик даражасини 

ошириш; 

педагог кадрлар томонидан замонавий ахборот-коммуникация 

технологиялари ва хорижий тилларни самарали ўзлаштирилишини 

таъминлаш; 

махсус фанлар соҳасидаги ўқитишнинг инновацион технологиялари ва 

илғор хорижий   тажрибаларни  ўзлаштириш; 

“Зоотехния” йўналишида қайта тайёрлаш ва малака ошириш 

жараёнларининг фан ва ишлаб чиқариш билан интеграциясини таъминлаш.  

 

Курс якунида тингловчиларнинг билим, кўникма ва малакаларига 

қўйиладиган талаблар: 
 “Олий таълимнинг норматив ҳуқуқий асослари”, “Илғор таълим 

технологиялари ва педагогик маҳорат”, “Таълим жараёнида ахборот-

коммуникация технологияларини қўллаш”, “Амалий хорижий тил”, 

“Тизимли таҳлил ва қарор қабул қилиш асослари” модуллари бўйича 

тингловчиларнинг билим, кўникма ва малакаларига қўйиладиган талабалар 

тегишли  таълим соҳаси бўйича педагог кадрларни қайта тайёрлаш ва 

малакасини ошириш мазмуни, сифати ва уларнинг тайёргарлиги ҳамда 

компетентлигига қўйиладиган умумий малака талаблари билан белгиланади. 

Махсус фанлар бўйича тингловчилар қуйидаги янги билим, кўникма, 

малака ҳамда компетенцияларга эга бўлишлари талаб этилади: 

 

Тингловчи:  

 Сут ва гўшт йўналишдаги қорамол ва бошқа турдаги ҳайвонлар 

селекциясини;  

 Чорва молларининг ирсий белгиларини наслдан наслга ўтиш 

қонуниятларини; 

 селлекция ишларини тўғри юритиш, ўзлаштириш, хайвонларни 

бахолаш  ва танлашни; 

 гўшт ва сут махсулотларини етиштиришнинг самарали усулларини 

қўллашни; 

 наслли эркак ҳайвонлар болаларининг сифатига қараб баҳолашни; 

 зотлар генофондини яхшилашни; 

 озиқларни тайёрлаш, сақлаш, қайта ишлаш жараёнидаги зоогигеник 

талабларни; 

 чорвачилик махсулотларини етиштириш ва унга дастлабки ишлов 

беришни билиши керак. 

 

Тингловчи: 

 Чорвачилик ва парандачиликка ихтисослашган фермер 

хўжаликларини ташкил этиш;  

 Чорва моллари ва парандалар бош сонини кўпайтириш, 

маҳсулдорлигини ошириш ҳамда маҳсулот сифатини аниқлаш; 

 Ферма ва молхоналарни лойҳалаш, қуриш, ишга тушириш, уни 

жиҳозлаш ва ишлатиш; 

 Ҳар хил турга мансуб ҳайвонлар ва парранда зотларини тўғри танлаш; 

 селекцион дастурни тузиш ва амалда бажариш; 

 қорамолчилик ва парандачиликда замонавий селлекция усуллардан 

фойдаланиш хайвонларни турли наслдорлик гурухига ажратиш ва 

шакллантириш; 

 ҳайвонларни комплекс белгилари бўйича бахолаш ва танлашни олиш 

каби кўникмаларига эга бўлиши лозим.  

 

Тингловчи: 

 чорва молларига сифатли тўйимли озуқа тайёрлашни заонавий 

технологияларини амалиётга қўллаш; 

 норма асосида қишлоқ хўжалик ҳайвонларини озуқлантириш; 

 парандачилик хўжаликларини ташкил этиш, юритиш ва махсулот 

етиштириш; 

 чорва махсулотларини тайёрлашда самарали усулларни қўллаб юқори 

натижага эришиш; 

 чорвачилик фермаларида ишни тўғри ташкил этиш; 

 чорва молларини кўпайтиришда сунъий уруғлантиришни замонавий 

усулларидан фойдаланиш; 

 қорамолларни кўпайтиришда хориж тажрибаларини қўллаш бўйича 

малакаларига эга бўлиши зарур. 
 

Тингловчи: 

 Қорамолчиликда замонавий селекция усуллари ва 

такомиллаштирилган технологияларини қўллаш; 

 Қорамолчиликда замонавий урчитиш усулида янги селлекция 

чатиштириш усулларидан фойдаланиш; 

 Қишлоқ хўжалик хайвонларни урчитиш, кўпайтириш бўйича  ва 

сунъий уруғлантириш замонавий усуллрини ўрганиш ва натижаларини 

самарадорлигини генетик усулларида аниқлаш; 

 Қорамол зотларини урчитиш, танлаш, саралашдаги классик ва 

замонавий усулларини ўрганиш; 

 Чорвачилик, парандачиликда, балиқчиликда замонавий 

технологияларни қўллаш бўйича компетенцияларига эга бўлиши лозим. 

 

Курс ҳажми 

Қайта тайёрлаш ва малака ошириш курси 288 соатни ташкил этади. Ўқув 

юкламаси ҳафтасига 36 соат этиб белгиланган. Қайта тайёрлаш ва малака 

ошириш йўналиши бўйича таълим дастурларини тўлиқ ўзлаштирган ва 

Аттестациядан муваффақиятли ўтган курс тингловчиларига Ўзбекистон 

Республикаси Президентининг 2015 йил 12 июндаги ПФ-4732-сон 

Фармонининг 3-иловаси билан тасдиқланган давлат намунасидаги малака 

аттестати берилади. 

“Зоотехния” йўналиши бўйича қайта тайёрлаш ва малака ошириш 

курсининг ўқув модуллари ва уларнинг мазмуни 

I. Олий таълимнинг норматив ҳуқуқий асослари 

1.1. Ўзбекистон Республикаси Президентининг асарларида жамият 

ривожи ва таълим–тарбия масалалари. 

Инсон онг ва тафаккурининг янгиланиши жамият ривожланишининг 

муҳим омили сифатида. Глобаллашув ва ижтимоий-маънавий ҳаётдаги 

ўзгаришлар тенденцияси ва истиқболлари.  

Ўзбекистон Республикаси Президентининг “Озод ва обод Ватан эркин ва 

фаровон ҳаёт пировард мақсадимиз”, “Юксак маънавият – енгилмас куч, 

“Ўзбекистон мустақилликка эришиш остонасида”, “Мамлакатни 

модернизация қилиш ва иқтисодиётимизни барқарор ривожлантириш 

йўлида”, “Ватанимизнинг босқичма-босқич ва барқарор ривожланишини 

таъминлаш – бизнинг олий мақсадимиз”, “Демократик ислоҳотларни янада 

чуқурлаштириш ва фуқаролик жамиятини шакллантириш- мамлакатимиз 

тараққиётининг асосий мезонидир” ва бошқа асарларида жамият  ривожи ва 

таълим-тарбия масалаларининг ёритилиши.  

Ўзбекистон Республикаси Президентининг Ўзбекистонни ижтимоий-

иқтисодий ривожлантиришнинг устувор йўналишларига бағишланган 

маърузаларида  таълим ва кадрлар тайёрлаш тизимини модернизациялаш 

билан боғлиқ вазифаларнинг белгиланиши.  

 

1.2.  Таълим-тарбия жараёнларини ташкил этишнинг  қонунчилик 

нормалари. 
Норматив-ҳуқуқий ҳужжатлар тушунчаси ва турлари. Норматив-

ҳуқуқий ҳужжатларнинг ишлаб чиқиш ва амалга киритиш тартиби. 

Ўзбекистон Республикасининг Конституцияси. “Таълим тўғрисида”ги Қонун. 

Кадрлар тайёрлаш миллий дастури. Кадрлар тайёрлаш миллий дастурининг 

босқичлари ва асосий йўналишлари. 

Ўзбекистон Республикаси  Президентининг 2011 йил 20 майдаги “Олий 

таълим муассасаларининг моддий-техника базасини мустаҳкамлаш ва юқори 

малакали мутахассислар тайёрлаш сифатини тубдан яхшилаш чора-

тадбирлари тўғрисида”ги ПҚ–1533-сон Қарори,  2012 йил 24 июлдаги “Олий 

малакали илмий ва илмий-педагог кадрлар тайёрлаш ва аттестациядан 

ўтказиш тизимини янада такомиллаштириш тўғрисида”ги ПФ–4456-сон 

Фармони,  2015 йил 12 июндаги “Олий таълим муассасаларининг раҳбар ва 

педагог кадрларини қайта тайёрлаш ва малакасини ошириш тизимини янада 

такомиллаштириш чора-тадбирлари тўғрисида”ги  ПФ–4732-сон Фармони  ва 

бошқалар. 

          Ўзбекистон Республикаси Вазирлар Маҳкамасининг 1998 йил 5 

январдаги “Узлуксиз таълим тизими учун давлат таълим стандартларини 

ишлаб чиқиш ва жорий этиш тўғрисида”ги 5-сон Қарори,  1998 йил 5 

январдаги “Узлуксиз таълим тизимини дарсликлар ва ўқув адабиётлари 

билан таъминлашни такомиллаштириш тўғрисида”ги 4- сон Қарори, 2001 

йил 16 августдаги  “Олий таълимнинг давлат таълим стандартларини 

тасдиқлаш тўғрисида”ги 343-сон Қарори, 2006 йил 10 февралдаги  “Олий 

таълим муассасасига педагогларни танлов асосида ишга қабул қилиш 

тартиби тўғрисида”ги Низомни тасдиқлаш хусусидаги 20-сон Қарори, 2012 

йил 26 сентябрдаги “Олий таълим муассасалари педагог кадрларини 

қайта тайёрлаш ва уларнинг малакасини ошириш тизимини янада 

такомиллаштириш чора-тадбирлари тўғрисида”ги 278-сонли Қарори, 

2015 йил 10 январдаги «Олий таълимнинг давлат таълим стандартларини 

тасдиқлаш тўғрисида» 2001 йил 16 августдаги 343-сон қарорига ўзгартириш 

ва қўшимчалар киритиш ҳақида” ги 3-сон Қарори ва бошқалар. 

Давлат таълим стандартлари, ўқув режалари ва фан дастурлари 

тушунчаси ва уларга қўйиладиган талаблар. “Олий таълим муассасаларида 

талабалар билимини назорат қилиш ва баҳолашнинг рейтинг тизими 

тўғрисида”ги Низом. “Ўзбекистон Республикаси олий таълим муассасалари 

талабаларининг малакавий амалиёти тўғрисида” ги Низом. “Ўзбекистон 

Республикаси олий таълим муассасалари битирувчиларининг якуний давлат 

аттестацияси тўғрисида”ги Низом. Олий таълим  муассасаларида  мустақил 

таълимни ташкил этиш тартиби тўғрисида”ги Низом. “Магистратура 

тўғрисида”ги Низом. “Очиқ лекцияларни ташкил этиш ва ўтказиш тартиби 

тўғрисида” ги Низом  ва бошқа меъёрий ҳужжатлар. 

 

II.  Илғор таълим технологиялари ва педагогик маҳорат 

2.1. Инновацион таълим технологиялари. 
Олий таълим тизимини модернизациялашнинг устувор йўналишлари. 

Инновацион таълим технологияларининг моҳияти, турлари ва назарий 

асослари, инновацион жараёнларнинг кечиш босқичлари. Педагогик 

технологиянинг таснифи, қонуниятлари, тамойиллари ва мезонлари.  

Олий таълим муассасаларида ўқув жараёнини ташкил этишнинг 

инновацион шакл, метод ва воситалари. Таълим-тарбия жараёнини 

технологиялаштириш асослари. Очиқ маъруза, амалий машғулотларни 

лойиҳалаштириш, ташкил этиш.  

Шахсга йўналтирилган таълим технологияларининг мазмуни, 

йўналишлари.   Таълим олувчиларнинг билиш фаоллигини фаоллаштириш ва 

жадаллаштириш асосидаги таълим технологиялари: амалий ўйинлар, 

муаммоли ўқитиш, табақалаштирилган ўқитиш ҳамда  интерфаол таълим 

методларидан ўқув-тарбия жараёнида фойдаланиш. Ўқув лойиҳаларини 

ишлаб чиқиш, портфолиоларни шакллантириш ва амалиётга татбиқ этиш. 

Электрон ўқув модуллари. Силлабус, кейслар банкини яратишга қўйиладиган 

дидактик талаблар. 

 

2.2. Педагогик компетентлик ва креативлик асослари. 
Педагог касбий компетентлигининг тузилиши ва мазмуни. Педагогнинг 

психологик, методик, информацион, креатив, инновацион компетентлиги 

мазмун-моҳияти. Педагогик маҳорат асослари ва таркибий қисмлари. 

Ўқитувчининг коммуникатив компетентлиги,  педагогик жараёнда мулоқот 

услубларини тўғри танлаш ва улардан самарали фойдаланиш.  Педагогик 

деонтология. Нутқ техникаси ва маданияти. Аудиторияда шахслараро 

муносабатларни самарали ташкил этиш ва  гуруҳни оптимал  бошқариш. 

Педагогик низоларни самарали ҳал этиш йўллари. Замонавий педагог 

имиджи ҳамда ўқитувчининг ўз-ўзини касбий ва шахсий такомиллаштириб 

бориши.  

Креативлик - педагогик  ижодкорликнинг асоси сифатида. Олий таълим 

педагог кадрларининг креатив потенциали тушунчаси ва моҳияти. 

Педагогларда креатив компетентликни шакллантиришнинг зарурий шарт-

шароитлари,  моделлари. Касбий фаолиятда позитив-фаол мотивация ва 

педагог кадрларнинг креатив потенциалини баҳолаш мезонлари. Таълимни 

ахборотлаштириш шаротида педагог кадрлар креатив  имкониятларини 

баҳолаш мезони. 

 

2.3. Замонавий таълим ва инновацион технологиялар бўйича илғор 

хорижий тажрибалар. 

Ўқув жараёнини ташкил этиш ва унинг сифатини таъминлаш борасидаги 

илғор хорижий тажрибалар, замонавий ёндашувлар.  Замонавий таълим ва 

инновацион технологиялар соҳасидаги илғор хорижий тажрибалар: модулли-

кредит тизими, blended learning (аралаш ўқитиш), case study (кейс стади), 

масофали ўқитиш, маҳорат дарслари, вебинар, эвристик методлар ва бошқ. 

Замонавий таълимда тьюторлик, супервизорлик ва  модераторлик фаолияти. 

Педагогик фасилитация – таълимда натижавийликни таъминлашдаги муҳим 

омил сифатида. Талабалар билимини баҳолашнинг ассесмент 

технологиялари. 

 

III. Таълим жараёнида ахборот-коммуникация технологияларини 

қўллаш 

3.1. Таълимда мультимедиа тизимлари ва масофавий ўқитиш 

методлари. 

Мультимедианинг компонентлари. Мультимедианинг бажарилиш 

шартлари. Мультимедианинг дастурий таъминоти. Мультимедиа 

компоненталарини солиштириш. Сақловчи технологиялар. CD-ROM, CD, 

DVD, HD DVD, Blu-ray. Мультимедиа файл форматлари. Мультимедиа 

плейерлари. Мультимедианинг қўлланилиши. Видео конференция. Медиа 

соҳалари. Рақамли аудио. Аудио файллар. Самплинг методи. Файлларни 

сақлаш усули. Аудио ва видеони таҳрирлаш. Мультимедиали электрон 

нашрлар (ўқув фильмлари, электрон дарсликлар). 

Электрон таълим ресурслари ҳақида тушунча. Масофавий ўқитишда 

электрон таълим ресурсларини яратиш тамойиллари. Мультимедиали 

маърузалар категориялари, Муаллифлик дастурий таъминотларидан 

фойдаланган ҳолда электрон таълим ресурсларини яратиш.  

Масофали ўқитишнинг  назарий ва дидактик асослари. Масофавий 

таълимни ташкил қилиш усуллари. Масофавий таълим жараёнини амалга 

ошириш босқичлари. Таълимда эркин ва очиқ кодли дастурий таъминотлар 

таҳлили.  LMS тизимларининг асосий функциялари.   

Moodle тизимида ўқув жараёнини, жорий, оралиқ ва якуний назорат 

турларини ташкиллаштириш. Moodle тизимида ўқув контентларни 

шакллантириш ва бошқариш.   

Оммавий онлайн очиқ курслар (Soursera, edX, Khan akademiyasi, MIT 

Open Course Ware). 

 

3.2. Электрон педагогика асослари ва педагогнинг шахсий, касбий 

ахборот майдонини лойиҳалаш. 
Педагогик жараёнда ахборот-коммуникация ва интерактив 

технологияларидан фойдаланиш. Таълимий ИНТЕРНЕТ ресурслари ва 

улардан ўқув жараёнида фойдаланиш. Интернет тармоғининг асосий 

хизматлари. Зиёнет.уз ва бошқа таълим порталлари ресурслари билан ишлаш. 

Интернет тармоғида педагогларнинг, талабаларнинг электрон мулоқот 

муҳитида жамоа бўлиб ишлаш шакллари. Блог, форум ва тематик чатларни 

ташкил этиш усуллари. Педагогларнинг тармоқдаги ҳамкорлиги.  

Педагогнинг шахсий, касбий ахборот майдонини ташкил этиш. 

Электрон портфолио тушунчаси, таркиби, мазмуни ва имкониятлари. 

Ахборот технологиялари воситасида педагогнинг электрон портфолиосини 

шакллантириш. Электрон ахборот-таълим муҳитида педагогик жараённи 

лойиҳалаштириш. 

Педагогик фаолиятда амалий дастурий воситалардан фойдаланиш, 

амалий дастурий воситалар ёрдамида электрон дарсликлар, тренажерлар, 

виртуал лаборатория машғулотларини яратиш усуллари. Офис дастурларида 

электрон ўқув-методик материалларини яратиш усуллари (Miсrosoft Word, 

Excel,  Power Point ва б.). Web 2.0/3.0 технологиялари ва уларнинг ёрдамида 

электрон дидактик материалларни яратиш ва ўқув-тарбия жараёнида қўллаш.  

Педагогик фаолиятда амалий дастурий воситалар ҳимоясини 

таъминлаш. Аутентификациялаш ёрдамида ҳимоялаш. Ҳимоялаш 

воситалари. 

IV. Амалий хорижий тил 

4.1. Амалий хорижий тилни ўрганишнинг интенсив усуллари. 

Хорижий тилни ўқитиш ва ўрганишдаги ислоҳотлар. Тил бўйича 

Европа стандарти ва унинг талқини. Тил алоқа (коммуникация) воситаси 

сифатида ва тилга оид билим ва кўникмаларни шакллантириш сабаблари. 

Тилни ўрганишда муваффақиятга эришиш шарт-шароитлари: касбий 

интерактив мулоқот муҳити, мулоқот клубларини ташкил этиш, ўзининг  тил 

кўникмалари даражасини  баҳолаш ва бошқ.  Инглиз тилини ўрганишда 

грамматиканинг аҳамияти (грамматика ва лексика-В1-В2 оралиғида). Тил 

ўрганишда ўқитувчи ва ўрганувчиларни роли. Тил ўрганиш учун зарур ўқув-

аудио, методик ва онлайн ресурслар Тили ўрганилаётган мамлакат 

маданиятини билишнинг аҳамияти. Маданиятлараро мулоқот компетенцияси 

(ўзбек ва хорижий тилда сўзлашувчи халқлар маданияти, урф-одатлари, 

анъаналари ҳақида  чет тилида гапира олиш).  

Мулоқот мавзулари: кундалик ҳаётга оид (шахсий маълумот, оила 

ҳақида маълумот, бўш вақтни ўтказиш ва ҳоказо) ижтимоий ҳаётга доир, 

таълимга ва касбга йўналтирилган мавзулар.   

Мутахассисликка оид матнларни ўқиш, уларни тушуна олиш, оғзаки 

баён эта олиш, ўз фани бўйича ўқув жараёнини ташкил этишда соҳага оид 

хорижий тилдаги атамалардан фойдаланиш. 

 

V. Тизимли таҳлил ва қарор қабул қилиш асослари 

5.1. Тизимли таҳлил асослари. 

Тизимли таҳлил ҳақидаги асосий тушунча ва тамойиллар. Тизимнинг 

хусусияти ва тузилмаси. Тизимли таҳлил методлари ва методологияси. 

Тизимли таҳлилнинг йўналишлари. Тизимли таҳлилнинг шаклланиш ва 

ривожланиш босқичлари. Тизимли услуб ва тизимли ёндашув. Аналитик 

тадқиқотлар асосида тизимли таҳлилни ташкил этиш. Аналитик методлар 

ёрдамида қарорлар қабул қилиш. Тизимли таҳлилда миқдорий ва сифат 

ёндашуви.  Педагогик вазиятларда  қарор қабул қилиш усуллари. Талабалар 

индивидуал-психологик ҳамда креатив ривожланиш даражаларининг 

тизимли таҳлили. Касбий фаолиятда тизимли таҳлил. 

 

5.2. Олий таълим жараёнини бошқаришда қарор қабул қилиш 

технологиялари. 

Комплекс қарорлар чиқаришда тизимли таҳлил хусусиятлари. Қарорлар 

қабул қилишнинг асосий қоидалари ва таснифи: тактик ва стратегик қарор 

қабул қилиш. Қарор қабул қилиш даражалари. Қарор қабул қилиш 

босқичлари. Қарор қабул қилиш психологик жараён сифатида. Ўқув 

жараёнини бошқаришда қарор қабул қилиш технологиялари.  Турли омиллар 

асосида қарор қабул қилишнинг методологик жиҳатлари. Қарор қабул 

қилишда моделлаштириш усуллари. Олий таълим  жараёнини бошқаришда  

қарорлар қабул қилиш тажрибаси. Тизимли таҳлил ва қарор қабул 

қилишнинг ахборот таъминоти.  

 

VI. Махсус фанлар 

6.1. Паррандачилик тармоғини саноат усули, шахсий ёрдамчи, деҳқон ва 

фермер хўжаликларида шакллантириш. 
 

Шахсий ёрдамчи хўжаликларда парранда маҳсулотларини етиштириш. 

Турли тоифадаги паррандачилик хўжаликларида шахсий ёрдамчи 

хўжаликларида парранда маҳсулотларини етиштиришнинг аҳамияти. 

Паррандачилик хўжаликларида паррандаларни сақлаш ва парваришлаш 

усулларининг самарадорлиги. Ихтисослашган саноат, кичик, деҳқон, фермер, 

шахсий ёрдамчи хўжаликларда парранда маҳсулотлари ишлаб чиқариш ва 

сақлаш технологик жараёнлари, шакллари, цехлари, ўзаро боғлиқлиги, 

технологик ҳисоблар, зоотехник ва ветеринария талаблари. Бройлер гўшти 

ишлаб чиқаришни ташкил этишнинг назарий ва илмий асослари. Парранда 

гўшти ишлаб чиқаришда галаларни миқдори ва ҳаракатини аниқлаш. 

Бройлер гўшти ишлаб чиқаришга ихтисослашган паррандачилик 

хўжаликлари ва нодавлат хўжаликларининг қуввати, умумий ишлаб 

чиқариладиган гўшт миқдори, талаб қилинадиган инкубатор, конвейер 

қаторининг қуввати, турли ёшдаги паррандалар гуруҳи, хоналар миқдори. 

 

6.2. Чорвачиликда замонавий селекция усуллари ва 

такомиллаштирилган технологиялар. 

Ҳайвонлар селекциясининг назарий асослари, селекция усуллари, сифат 

ва миқдор белгилари наслдан-наслга берилиши ва такрорланиш 

коэффициентлари. Чорвачиликда биотехнологияси ва ген инженерияси. 

Биотехнология тушунчаси, унинг усуллари, зигота, эмбрион 

трансплантацияси ва уни қўллашни мақсад ва вазифалари, ген инженерияси, 

уларнинг структура частотаси, ДНК структураси, генларни 

клонлаштиришнинг назарий ва амалий аҳамияти ҳамда истиқболлари. 

Замонавий селекция тизими ва кенг миқёсли селекциянинг генетик асослари. 

Умумий тушунча, чорвачилик самарадорлигини ошириш, замонавий 

селекция тизимида танлаш ва саралаш самарадорлиги, наслчилик ишида 

ЭҲМ қўллаш, моллардан рационал фойдаланиш, генетик яхшилаш, сунъий 

уруғлантиришда яхшиловчи эркак ҳайвонлардан фойдаланиш. 

 

6.3. Чорвачилик маҳсулотларини ишлаб чиқариш ва уларни қайта 

ишлашни модернизациялаш. 
Қўшимча маҳсулотларга бирламчи ишлов бериш ва сақлаш 

технологияси. Иккинчи даражали маҳсулотлар классификацияси (лаҳмлилар, 

гўшт-суяклилар, шилимшиқлилар, жунлилар) ва тўйимлилиги, кимёвий 

таркиби. Қон, ҳайвон ёғи, ичакларга дастлабки ишлов бериш, уларни 

консервалаш усуллари ва сақлаш. Гўшт ва гўшт маҳсулотларини 

ветеринария-санитария асосида баҳолаш. Гўштни баҳолаш, нимталарга 

бўлиш, ифлосликлардан тозалаш ва тамға босишда келиб чиқадиган 

камчиликлар. Асал сифати ва мол-товар хусусиятлари. Асалнинг кимёвий 

таркиби, классификацияси, озуқавий қиймати. Терининг тузилиши, кимёвий 

таркиби ва физик хусусиятлари.  

 

VII. Педагогик амалиёт 
Қайта тайёрлаш ва малака ошириш курсларида педагогик амалиёт очиқ 

маърузалар ва амалий машғулотлар ўтказиш, ўтилган дарсларнинг муҳокама 

қилиниши ва танқидий таҳлил этилишига асосланган ҳолда амалга 

оширилади.  

Педагогик амалиёт қайта тайёрлаш ва малака ошириш йўналишлари ва 

мутахассисликларининг ўзига хослигидан келиб чиққан ҳолда олий таълим 

муассасаларининг тегишли профиль кафедраларида ташкил этилади. 

 

Амалий машғулотларни ташкил этиш бўйича кўрсатма ва тавсиялар 

Амалий машғулотларда тингловчилар ўқув модуллари доирасидаги 

ижодий топшириқлар, кейслар, ўқув лойиҳалари, технологик жараёнлар 

билан боғлиқ вазиятли масалалар  асосида амалий ишларни бажарадилар. 

Амалий машғулотлар замонавий таълим услублари ва инновацион 

технологияларга асосланган ҳолда ўтказилади. Бундан ташқари, мустақил 

ҳолда ўқув ва илмий адабиётлардан, электрон ресурслардан, тарқатма 

материаллардан фойдаланиш тавсия этилади. 

 

Мустақил таълимни ташкил этишнинг шакли ва мазмуни  

Мустақил таълим тегишли ўқув модули бўйича ишлаб чиқилган 

топшириқлар асосида ташкил этилади ва унинг натижасида тингловчилар 

битирув иши (лойиҳа иши) ни тайёрлайди. 

Битирув иши (лойиҳа иши) доирасида  ҳар бир тингловчи ўзи дарс 

бераётган фани бўйича электрон ўқув модулларининг тақдимотини 

тайёрлайди. 

Электрон ўқув модулларининг тақдимоти  қуйидаги  таркибий 

қисмлардан иборат бўлади: 

Силлабус; 

Кейслар банки; 

Мавзулар бўйича тақдимотлар; 

Бошқа материаллар (фанни ўзлаштиришга ёрдам берувчи қўшимча 

материаллар: электрон таълим ресурслари, маъруза матни, глоссарий, тест, 

кроссворд ва бошқ.) 

Электрон ўқув модулларини тайёрлашда қуйидагиларга алоҳида эътибор 

берилади: 

- тавсия қилинган адабиётларни ўрганиш ва таҳлил этиш; 

- соҳа тараққиётининг устивор йўналишлари ва вазифаларини ёритиш; 

- мутахассислик фанларидаги инновациялардан ҳамда илғор хорижий 

тажрибалардан фойдаланиш. 

 Шунингдек, мустақил таълим жараёнида тингловчи касбий фаолияти 

натижаларини ва талабалар учун яратилган ўқув-методик ресурсларини 

“Электрон потрфолио”  тизимига  киритиб бориши  лозим. 
 

Дастурнинг ахборот-методик таъминоти 

Модулларни ўқитиш жараёнида ишлаб чиқилган ўқув-методик 

материаллар, тегишли  соҳа бўйича илмий журналлар, Интернет ресурслари, 

мультимедиа маҳсулотлари ва бошқа электрон ва қоғоз вариантдаги 

манбаалардан фойдаланилади. 

